
ஶ்ரீபா³லாமந்த்ரஸித்³தி⁴ஸ்தவ:

ப்³ராஹ்மீரூபத⁴ரே தே³வி ப்³ரஹ்மாத்மா ப்³ரஹ்மபாலிகா ।
வித்³யாமந்த்ராதி³கம் ஸர்வம் ஸித்³தி⁴ம் தே³ஹி பரேஶ்வரி ॥ 1॥
மஹேஶ்வரீ மஹாமாயா மாநந்தா³ மோஹஹாரிணீ ।
மந்த்ரஸித்³தி⁴ப²லம் தே³ஹி மஹாமந்த்ரார்ணவேஶ்வரி ॥ 2॥
கு³ஹ்யேஶ்வரீ கு³ணாதீதா கு³ஹ்யதத்த்வார்த²தா³யிநீ ।
கு³ணத்ரயாத்மிகா தே³வீ மந்த்ரஸித்³தி⁴ம் த³த³ஸ்வ மாம் ॥ 3॥
நாராயணீ ச நாகேஶீ ந்ரு’முண்ட³மாலிநீ பரா ।
நாநாநநா நாகுலேஶீ மந்த்ரஸித்³தி⁴ம் ப்ரதே³ஹி மே ॥ 4॥
க்⁴ரு’ஷ்டிசக்ரா மஹாரௌத்³ரீ க⁴நோபமவிவர்ணகா ।
கோ⁴ரகோ⁴ரதரா கோ⁴ரா மந்த்ரஸித்³தி⁴ப்ரதா³ ப⁴வ ॥ 5॥
ஶக்ராணீ ஸர்வதை³த்யக்⁴நீ ஸஹஸ்ரலோசநீ ஶுபா⁴ ।
ஸர்வாரிஷ்டவிநிர்முக்தா ஸா தே³வீ மந்த்ரஸித்³தி⁴தா³॥ 6॥
சாமுண்டா³ரூபதே³வேஶீ சலஜ்ஜிஹ்வா ப⁴யாநகா ।
சதுஷ்பீடே²ஶ்வரீ தே³ஹி மந்த்ரஸித்³தி⁴ம் ஸதா³ மம ॥ 7॥
லக்ஷ்மீலாவண்யவர்ணா ச ரக்தா ரக்தமஹாப்ரியா ।
லம்ப³கேஶா ரத்நபூ⁴ஷா மந்த்ரஸித்³தி⁴ம் ஸதா³ த³த³॥ 8॥
பா³லா வீரார்சிதா வித்³யா விஶாலநயநாநநா ।
விபூ⁴திதா³விஷ்ணுமாதா மந்த்ரஸித்³தி⁴ம் ப்ரயச்ச² மே ॥ 9॥
ப²லஶ்ருதி: ।
மந்த்ரஸித்³தி⁴ஸ்தவம் புண்யம் மஹாமோக்ஷப²லப்ரத³ம் ।
மஹாமோஹஹரம் ஸாக்ஷாத் ஸத்யம் மந்த்ரஸ்ய ஸித்³தி⁴த³ம் ॥ 10॥
இதி மஹாகாலஸம்ஹிதாயாம் ஶ்ரீபா³லாமந்த்ரஸித்³தி⁴ஸ்தவ:ஸம்பூர்ண: ।

